
“PËR
 MIRATIMIN E STRATEGJISË KOMBËTARE PËR KONTROLLIN E ARMËVE TË VOGLA, TË LEHTA, MUNICIONEVE DHE EKSPLOZIVËVE 2025-2030 DHE PLANIT TË VEPRIMIT 2025-2028 NË ZBATIM TË SAJ
I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN

Propozimi i këtij projektvendimi ka si qëllim miratimin e Strategjisë Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2028 dhe Planit të Veprimit 2025-2028, në zbatim të saj, si një instrument për të mbledhur të gjithë aktorët e interesuar shtetërorë dhe joshtetërorë, si edhe partnerët ndërkombëtarë, në luftën kundër keqpërdorimit, zotërimit të paligjshëm dhe trafikimit të armëve të zjarrit, municioneve dhe eksplozivëve. 
Dokumentet strategjike synojnë që deri në vitin 2030, Republika e Shqipërisë të jetë një vend me një mjedis të sigurt dhe me kapacitete gjithëpërfshirëse e të qëndrueshme për parandalimin, identifikimin, hetimin, ndjekjen penale dhe ndëshkimin e zotërimit të paligjshëm, trafikimit dhe keqpërdorimit të armëve të vogla dhe të lehta, municioneve dhe eksplozivëve. Këto dokumente përputhen me standardet e Bashkimit Evropian dhe ato ndërkombëtare, duke kontribuar në forcimin e rendit dhe sigurisë publike, konsolidimin e sundimit të ligjit dhe garantimin e stabilitetit kombëtar dhe rajonal. Në këtë kuadër, duke përcaktuar objektiva të qarta për sigurimin e kontrollit të plotë mbi armët, municionet dhe eksplozivët, në përputhje me nevojat kombëtare, sfidat e reja të sigurisë në rajon, fuqizimin e mekanizmave të kontrollit dhe monitorimit të veprimtarive të ligjshme me armë, duke promovuar ndërgjegjësimin publik për rreziqet që lidhen me armëmbajtjen e paligjshme dhe dhunën me armë.
Siguria dhe kontrolli i armëve të zjarrit, municioneve dhe eksplozivëve në Republikën e Shqipërisë përballet me një sërë sfidash strukturore, institucionale dhe sociale, të cilat kërkojnë ndërhyrje të menjëhershme, të koordinuar dhe sistematike nga institucionet përgjegjëse. Një nga sfidat është përmirësimi i përgjigjes institucionale ndaj përdorimit të paligjshëm dhe keqpërdorimit të armëve të zjarrit, veçanërisht në kontekstin e dhunës në familje, ku përfshirja e armëve përbën rrezik të shtuar për viktimat dhe përshkallëzimin e situatave të dhunshme.

Një tjetër sfidë me natyrë socio-kulturore lidhet me normat e trashëguara të burrërisë dhe lidhjet që krijohen ndërmjet këtyre normave dhe zotërimit apo përdorimit të armëve. Këto lidhje shpeshherë nxisin sjellje që favorizojnë përdorimin e paligjshëm të armëve, ndaj është thelbësore të promovohen programe për ndryshimin e qëndrimeve dhe normave shoqërore përmes edukimit dhe ndërgjegjësimit. Në këtë drejtim, rritja e pjesëmarrjes së grave në aspektet operacionale dhe teknike të kontrollit të armëve, si dhe përfshirja më aktive e organizatave të grave dhe shoqërisë civile në proceset e politikëbërjes, konsiderohen elementë të domosdoshëm për një qasje gjithëpërfshirëse dhe të qëndrueshme.

Nga pikëpamja ligjore, konstatohet mungesa e një kuadri të veçantë ligjor për kontrollin e prekursorëve me përmbajtje eksplozive, çka përbën një boshllëk të rëndësishëm në sistemin e sigurisë. Legjislacioni aktual adreson substancat kimike në mënyrë të përgjithshme, pa parashikuar masa specifike për kontrollin, monitorimin dhe kufizimin e materialeve që mund të përdoren për prodhimin e lëndëve eksplozive. Një mangësi tjetër e rëndësishme është mungesa e akteve nënligjore për zbatimin efektiv të ligjit nr. 74/2021 “Për përdorimin civil të lëndëve plasëse dhe piroteknikëve”, që pengon ndërtimin e një sistemi të sigurt për gjurmimin, autorizimin, magazinimin, transferimin dhe asgjësimin e këtyre materialeve.

Në fushën penale, procesi i rishikimit të Kodit Penal mbetet ende në proces, harmonizimi i dispozitave penale që lidhen me armët e zjarrit me standardet ndërkombëtare, dhe veçanërisht me Protokollin e Kombeve të Bashkuara për armët e zjarrit, është thelbësor për forcimin e kuadrit ligjor penal dhe për përmbushjen e angazhimeve ndërkombëtare të Shqipërisë në luftën kundër trafikimit të armëve.

Në nivel operacional, nevojitet ndërtimi i mekanizmave të qëndrueshëm për mbikëqyrjen dhe çaktivizimin e armëve të vogla dhe të lehta. Sfida kyçe në këtë drejtim mbetet forcimi i kapaciteteve institucionale, përmirësimi i bashkëpunimit ndërinstitucional, sigurimi i burimeve të qëndrueshme dhe ndërtimi i strukturave efektive për ndjekjen penale dhe ndëshkimin e veprave penale që lidhen me keqpërdorimin dhe trafikimin e armëve.

Në aspektin e ndërgjegjësimit publik, është thelbësore të vazhdojnë dhe të intensifikohen përpjekjet për edukimin dhe informimin e qytetarëve mbi rreziqet që lidhen me zotërimin dhe përdorimin e paligjshëm të armëve të zjarrit. Kjo përfshin ndërgjegjësimin e subjekteve të licencuara, prodhuesve, tregtarëve dhe publikut të gjerë, me fokus të veçantë tek edukimi i të rinjve dhe lufta kundër dhunës me armë në familje dhe ndaj grave. Rritja e partneritetit me median dhe forcimi i besimit të publikut në institucionet ligjzbatuese janë faktorë të rëndësishëm për efektivitetin e këtyre nismave.

Së fundmi, nga pikëpamja teknike, nevojitet krijimi i një kuadri të qartë ligjor dhe praktik për legalizimin dhe dorëzimin vullnetar të armëve të zjarrit, që siguron anonimitet dhe mbrojtje për qytetarët pjesëmarrës. Gjithashtu, kërkohet garantimi i standardeve ndërkombëtare në çaktivizimin, magazinimin dhe asgjësimin e armëve dhe eksplozivëve, që kërkon investime në infrastrukturë dhe kapacitete teknike. Angazhimi i subjekteve juridike të përfshira në këtë sektor, përfshirë prodhuesit, tregtarët, poligonet, shoqëritë private të sigurisë dhe qendrat e trajnimit, është thelbësor për krijimin e një sistemi gjithëpërfshirës dhe funksional për inspektimin dhe kontrollin.

Një tjetër fenomen kërcënues për të ardhmen mbetet edhe shfaqja e formave të reja të trafikimit të pjesëve të armëve të zjarrit përmes kolive postare apo postës së shpejtë, tregtimit të paligjshëm online, prodhimi i pjesëve të armëve në 3D etj., të cilat kërkojnë një përgjigje ndërsektoriale dhe gjithëpërfshirëse dhe mbështesin nevojën e një kuptimi më të gjërë të qëllimeve të politikave të Strategjisë Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2028  dhe adresimin ose parandalimin në kohë të këtyre formave të reja të paligjshmërisë në fushën e AME. 
II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTEVE TË TJERA POLITIKE

Strategjia Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2030 dhe Plani Veprimit 2025-2028 në zbatim të saj, do të hartohet në përputhje me metodologjinë e Strategjisë Kombëtare për Zhvillim dhe Integrim Evropian 2022–2030, duke përqafuar parimet e qeverisjes së mirë, zhvillimit të qëndrueshëm ekonomik e social dhe forcimit të institucioneve demokratike. Lidhja e saj me reformat në drejtësi, luftën kundër krimit të organizuar dhe terrorizmit është e drejtpërdrejtë dhe thelbësore për përmbushjen e kritereve të kapitujve 24 dhe 31 të acquis të Bashkimit Evropian, veçanërisht në fushat që lidhen me kontrollin e armëve, mbikëqyrjen kufitare, dhe ndalimin e përhapjes së armëve të shkatërrimit në masë.

Strategjia mbështetet në përmbushjen e detyrimeve që rrjedhin nga dokumente ndërkombëtare të ratifikuara nga Shqipëria, si Traktati për Tregtinë e Armëve, Protokolli i OKB-së për Armët e Zjarrit, Programi i Veprimit i OKB-së për Armët e Vogla dhe të Lehta, si dhe standardet e përcaktuara nga BE, OSBE dhe udhërrëfyesi rajonal për Ballkanin Perëndimor për periudhën 2025–2030.

Në këtë mënyrë, Strategjia kontribuon drejtpërdrejt në zbatimin e Objektivit të Zhvillimit të Qëndrueshëm nr. 16 të Agjendës 2030 të OKB-së, duke synuar krijimin e një shoqërie paqësore, të drejtë dhe me institucione efektive. Në veçanti, ajo adreson nën-objektivat që synojnë uljen e dhunës, reduktimin e flukseve të paligjshme të armëve dhe forcimin e kapaciteteve për parandalimin e krimeve dhe terrorizmit. Lidhja e saj me Programin e Qeverisë 2021–2025 është po ashtu e drejtpërdrejtë, duke mbështetur ndërtimin e një Shqipërie të sigurt, ku qytetarët dhe investitorët ndihen të mbrojtur dhe besimi në institucionet publike rritet ndjeshëm. Përmes një plani veprimi të detajuar, që do të përfshijë objektiva të matshme dhe tregues konkretë, kjo strategji do të mundësojë monitorimin dhe vlerësimin e progresit në nivel kombëtar dhe lokal. Zbatimi i saj do të kërkojë koordinim të ngushtë ndërinstitucional dhe mbështetje të vazhdueshme nga partnerët ndërkombëtarë, duke garantuar përdorim efikas të burimeve dhe rezultate të prekshme në fushën e sigurisë. Në thelb, Strategjia Kombëtare për Kontrollin e Armëve 2025–2030 përfaqëson vullnetin politik dhe angazhimin e Shqipërisë për të qenë një partner i besueshëm në promovimin e paqes, stabilitetit dhe sundimit të ligjit, si në nivel kombëtar, ashtu edhe ndërkombëtar.

Dokumentet strategjike përmbushin gjithashtu detyrimet që burojnë nga kapitujt 24 dhe 31 të acquis, duke kontribuar në luftën kundër krimit të organizuar, terrorizmit dhe trafikimit të armëve. Dokumenti është i lidhur ngushtë me objektivat e Zhvillimit të Qëndrueshëm të Kombeve të Bashkuara, veçanërisht SDG 16, për paqe, drejtësi dhe institucione të forta, me fokus të veçantë në objektivat 16.1, 16.4, 16.6 dhe 16.a, që synojnë uljen e dhunës dhe flukseve të paligjshme të armëve, forcimin e institucioneve dhe bashkëpunimin ndërkombëtar. Strategjia është konceptuar si një instrument i zbatueshëm, në përputhje me dokumentet ndërkombëtare si Traktati i Tregtisë së Armëve, Protokolli i OKB-së për Armët e Zjarrit, Programi i Veprimit i OKB-së dhe dokumenti i OSBE-së për AVL, si dhe është harmonizuar me Udhërrëfyesin rajonal për Ballkanin Perëndimor 2025–2030. 

Strategjia e re Kombëtare 2025–2030 për Kontrollin e Armëve të Vogla, Municioneve dhe Eksplozivëve është plotësisht e harmonizuar me Udhërrëfyesin rajonal për Ballkanin Perëndimor 2025–2030, duke adresuar objektivat për reduktimin e zotërimit, trafikimit dhe keqpërdorimit të armëve ilegale. Ajo ndërthur prioritetet kombëtare me angazhimet rajonale, përmes masave konkrete në kontrollin, gjurmueshmërinë dhe menaxhimin e armëve, si dhe bashkëpunimit ndërinstitucional dhe ndërkombëtar. Kjo përputhje garanton një qasje të qëndrueshme dhe të koordinuar, në përputhje me standardet e BE-së dhe qëllimet e zhvillimit të qëndrueshëm.

Hartimi i Strategjisë është planifikuar si pjesë përbërëse e Programit të Akteve Prioritare vitit 2025, duke reflektuar angazhimin e Qeverisë së Shqipërisë për të adresuar në mënyrë të strukturuar dhe të koordinuar sfidat që lidhen me kontrollin e armëve të vogla dhe të lehta, municioneve dhe eksplozivëve. Ky program përfshin listën e dokumenteve strategjike, ligjeve dhe akteve nënligjore që konsiderohen të domosdoshme për përmbushjen e prioriteteve kombëtare dhe për përafrimin me acquis të Bashkimit Evropian Vendosja e Strategjisë në PPAP 2025 e përfshin atë ndër prioritetet kryesore të hartimit dhe miratimit nga institucionet përgjegjëse, duke siguruar burime, koordinim ndërinstitucional dhe mbështetje të qëndrueshme teknike e financiare për finalizimin dhe zbatimin efektiv të saj. Top of FormBottom of Form.
Gjatë procesit të hartimit të Strategjisë, është ndjekur një qasje gjithëpërfshirëse, transparente dhe e bazuar në parimet e pjesëmarrjes demokratike sipas formatit dhe metodologjisë së REIC, e cila  luan një rol kyç në mbështetjen teknike dhe koordinimin rajonal të Strategjisë Kombëtare për Kontrollin e Armëve të Vogla, të Lehta, Municioneve dhe Eksplozivëve të Shqipërisë. Kjo qendër ofron ekspertizë dhe asistencë për hartimin dhe zbatimin e strategjive në përputhje me standardet ndërkombëtare dhe udhërrëfyesit rajonalë, duke siguruar që politika kombëtare të jetë e harmonizuar dhe e koordinuar me praktikat më të mira në rajon. E cila përfaqëson një element thelbësor të këtij procesi zhvillimi i një konsultimi publik të strukturuar, që ka përfshirë qytetarët, shoqërinë civile, grupet e interesit, organizatat e specializuara dhe institucionet publike që kanë rol në fushën e sigurisë, kontrollit të armëve dhe sundimit të ligjit ku mund të përmendim ekspertë të SEESAC, UNODP, UNODC, . Këto konsultime kanë ndihmuar në identifikimin e prioriteteve kombëtare, në përmirësimin e draftit të strategjisë dhe në garantimin e një baze të gjerë konsensusi për masat e propozuara. Gjithashtu, procesi i konsultimit publik është zhvilluar në përputhje me kornizën e transparencës dhe pjesëmarrjes së parashikuar nga legjislacioni shqiptar, duke mundësuar komente, sugjerime dhe rekomandime nga publiku i gjerë dhe partnerët socialë nëpërmjet platformave elektronike dhe komunikimeve zyrtare. Kjo ka garantuar jo vetëm legjitimitet demokratik, por edhe një qasje të integruar dhe praktike në hartimin e strategjisë, duke reflektuar realisht nevojat dhe sfidat aktuale në terren.

III. ARGUMENTIMI I PROJEKTVENDIMIT LIDHUR ME PËRPARËSITË, PROBLEMATIKAT, EFEKTET E PRITSHME

Ministria e Brendshme, vlerëson të domosdoshme miratimin e Strategjisë Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2030 dhe Planit të Veprimit 2025-2028 në zbatim të saj, për faktin se: 

· Në kuadër të proceseve integruese të vendit tonë në Bashkimin Evropian ka akoma nevojë për plotësimin dhe harmonizimin e kuadrit ligjor dhe rregullator në fushën e kontrollit të armëve të vogla të lehta, municioneve dhe eksplozivëve;

· Kërkon një qasje gjithëpërfshirëse, më të gjerë si forcimi i aspekteve të hetimit dhe ndjekjes penale, duke zhvilluar aspektin e informimit dhe ndërgjegjësimit të shoqërisë dhe grupeve të synuara dhe më të rrezikuara për përfshirjen e tyre në incidente dhe ngjarje me armë zjarri; 

· Nevojitet të parashikohen masa parandaluese për format e reja të kërcënimeve nga keqpërdorimi, zotërimi i paligjshëm dhe trafikimi i armëve të vogla e të lehta, municioneve dhe eksplozivëve; 

· Synohet përfshirja edhe e aspektit gjinor në masat për kontrollin e armëve të vogla e të lehta, municioneve dhe eksplozivëve; 
· Nevojitet konsolidimi dhe rritja e kapaciteteve zbuluese në pikat kufitare për parandalimin e trafikimit të AME-ve brenda vendit dhe në drejtim të vendeve të Bashkimit Evropian; 

· Synohet modernizimi i sistemeve dhe ndërlidhja e tyre, duke siguruar një shkëmbim të shpejtë në kohë të informacionit me agjencitë inteligjente dhe ato të hetimit në vend, por edhe me organizatat ndërkombëtare si INTERPOL, EUROPOL etj., për gjurmimin e armëve të vogla e të lehta, municioneve dhe eksplozivëve, kapjen e autorëve të veprave penale të kryera me armë zjarri dhe parandalimin e akteve të dhunës apo ato me natyrë terroriste; 
· Synohet përputhja e plotë me udhërrëfyesin rajonal për kontrollin e armëve të vogla dhe të lehta 2024–2030, si dhe përmbushja e kushteve nga kapitujt 24 dhe 31 të acquis të BE-së, veçanërisht në fushat e kontrollit të armëve, mbikëqyrjes kufitare dhe ndalimit të përhapjes së armëve të shkatërrimit në masë. Dokumenti synon respektimin e traktateve ndërkombëtare të ratifikuara nga Shqipëria dhe përafrimin me standardet e BE-së, duke qenë i lidhur ngushtë me objektivat e Zhvillimit të Qëndrueshëm të OKB-së, kryesisht SDG 16. Strategjia e re 2025–2030 bazohet në gjetjet e vlerësimit 2019–2024, duke synuar një qasje të qëndrueshme, të matshme dhe të koordinuar me prioritetet e sigurisë kombëtare dhe evropiane.
Strategjia Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2030 dhe Planit të Veprimit 2025-2028, i propozuar për miratim, pas paraqitjes së një analize të përgjithshme mbi situatën aktuale të kontrollit të armëve të vogla e të lehta, municioneve dhe eksplozivëve në Shqipëri identifikon masat kryesore me qëllim rritjen e sigurisë publike në lidhje me përdorimin e armëve të zjarrit municioneve dhe eksplozivëve, krahas arritjeve të realizuara gjatë periudhës 2019-2024, në Planin e Veprimit ka parashikuar disa masa kryesore në fushat që synohet të përmirësohen gjatë zbatimit të këtij plani:

1.1.1 Përmirësimi i kuadrit ligjor dhe nënligjor lidhur me AME-të për përdorim civil (duke përfshirë ato mbi posedimin e ligjshëm, çaktivizimin, ruajtjen, prodhimin, shitjen me pakicë, tregtimin, transitin, import-eksportin, markimin, armët e konvertueshme, gjurmimin, regjistrimin dhe mbikëqyrjen;

Lidhur me këtë masë, përmes aktiviteteve të parashikuara synohet përmirësimi dhe harmonizimin e kuadrit ligjor dhe nënligjor kombëtar për armët dhe municionet për përdorim civil, si dhe për prekursorët eksplozivë, në përputhje me legjislacionin e Bashkimit Evropian dhe aktet ndërkombëtare. Në veçanti, fokusohet në përafrimin me Rregulloren e re të BE-së nr. 2025/41 për kontrollin e importeve, eksporteve dhe tranzitit të armëve të zjarrit, si dhe në zbatimin e nenit 10 të Protokollit të OKB-së për Armët e Zjarrit. Gjithashtu, përfshin analizën e kuadrit ekzistues dhe përcaktimin e detyrimeve institucionale për të rregulluar përdorimin dhe tregtimin e prekursorëve eksplozivë, në përputhje me Rregulloren e BE-së 2019/1148. Synimi final është harmonizimi ligjor, forcimi i mekanizmave të gjurmimit dhe mbikëqyrjes dhe rritja e sigurisë publike, nëpërmjet hartimit të akteve ose ndryshimeve të nevojshme ligjore.

Analiza e kuadrit ligjor aktual për prekursorët e lëndëve plasëse dhe përcaktimi i detyrimeve dhe përgjegjësive institucionale për hartimin e ligjit për tregtimin dhe përdorimin e prekursorëve me qëllim harmonizimin e legjislacionit me Rregulloren e BE për prekursorët e eksplozivëve dhe lëndëve plasëse. Ky ligj aktualisht nuk ekziston dhe ka qenë një nga rekomandimet kryesore në takimet rajonale të Komisioneve Kombëtare të AVL me qëllim moslejimin e hapësirave për prodhimin artizanal të AME;

2.1.3 Garantimi i shkëmbimit të informacionit operacional dhe strategjik i të dhënave, i informacionit të inteligjencës, si dhe i provave me Europol, Frontex dhe Eurojust, Interpol;
Lidhur me këtë masë, përmes aktiviteteve të parashikuara synohet forcimi i bashkëpunimit ndërkombëtar dhe ndërinstitucional përmes shkëmbimit të sigurt dhe të rregullt të informacionit operativ, strategjik dhe të inteligjencës kriminale me Europol, Frontex, Eurojust, Interpol dhe aktorë të tjerë. Synohet gjithashtu vendosja e një procedure të përbashkët për shkëmbimin balistik dhe të dhënave elektronike, si dhe ndërlidhja funksionale e Njësisë Qendrore për Armët e Zjarrit me hetuesit, prokurorët dhe strukturat përkatëse, për të rritur efikasitetin në parandalimin dhe hetimin e krimeve që lidhen me armët e zjarrit.

2.2.1 Fuqizimi i kapaciteteve të Njësisë Qendrore për Armët e Zjarrit për të ofruar mbështetje në  parandalimin, zbutjen, reagimin dhe eliminimin e keqpërdorimit, trafikimit dhe përhapjes së paligjshme të armëve të zjarrit;

Lidhur me këtë masë, përmes aktiviteteve të parashikuara synohet fuqizimi i kapaciteteve të Njësisë Qendrore për Armët e Zjarrit për të ofruar mbështetje efektive në parandalimin, reduktimin, reagimin dhe eliminimin e trafikimit dhe përhapjes së paligjshme të armëve të zjarrit. Kjo përfshin zhvillimin e programeve të specializuara trajnimi për analistët dhe anëtarët e njësisë, si trajnimet Anacapa, OSINT, monitorimi i Darknet-it, patrullimi kibernetik, si dhe trajnime për përdorimin dhe sigurimin e informacionit inteligjent në kuadër të policimit të udhëhequr nga inteligjenca. Po ashtu, parashikohet zhvillimi i aftësive për analizën e informacionit kriminal, përfshirë vlerësimin e burimeve dhe prodhimin e produkteve analitike për qëllime operative dhe strategjike.
2.3.1 Përmirësimi i vazhdueshëm i kuadrit ligjor në zinxhirin e Drejtësisë Penale lidhur me keqpërdorimin, zotërimin e paligjshëm dhe trafikimin e AME;
Lidhur me këtë masë, përmes aktiviteteve të parashikuara synohet përmirësimi i vazhdueshëm i kuadrit ligjor përgjatë gjithë zinxhirit të drejtësisë penale në lidhje me keqpërdorimin, zotërimin e paligjshëm dhe trafikimin e armëve dhe municioneve.
Planifikohet rishikimi i Kodit Penal për të reflektuar zhvillimet më të fundit në Konventën e Kombeve të Bashkuara dhe legjislacionin e Bashkimit Evropian, në mënyrë që të adresohen në mënyrë efektive veprat penale që lidhen me armët. Po ashtu, masa përfshin krijimin e një grupi pune ndër-institucional, me përfaqësues nga policia, doganat, prokuroria, gjykatat dhe shërbimet e vuajtjes së dënimit (IEVP), për të konceptuar dhe zhvilluar një Track Record, që do të mundësojë ndjekjen e rezultateve konkrete në hetim, ndjekje penale dhe dënim të veprave që lidhen me armët e zjarrit.
3.1.1 Rritja e kapaciteteve për mbledhjen dhe analizën e të dhënave për të përmirësuar zbulimin, identifikimin dhe hetimin e AME. Përmirësimi i përgjigjes institucionale ndaj keqpërdorimit të armëve të zjarrit në dhunën në familje dhe dhunën ndaj partnerit;

Lidhur me këtë masë, përmes aktiviteteve të parashikuara synohet rritja e kapaciteteve kombëtare për mbledhjen, analizën dhe përdorimin efektiv të të dhënave në funksion të zbulimit, identifikimit dhe hetimit të rasteve që lidhen me armët, municionet dhe eksplozivët. Ajo përfshin kontrollin e figurës (vetting) për operatorët ekonomikë dhe personelin e përfshirë në importin, tranzitin dhe tregtinë e AME-ve, duke garantuar integritet dhe siguri në këtë fushë të ndjeshme. Gjithashtu, masa përfshin përcaktimin e qartë të detyrave dhe funksioneve të sektorit të analizës së informacionit kriminal për armët dhe lëndët plasëse (AVL), si dhe planifikimin e trajnimeve të specializuara për strukturat e hetimit të krimit kibernetik, duke përfshirë trajnime në OSINT, Darknet dhe patrullim kibernetik, me qëllim rritjen e aftësive për të përballuar format moderne të kriminalitetit të lidhur me AME.

3.2.1 Rritja e kapaciteteve për zbulimin, identifikimin dhe hetimin për të parandaluar trafikimin e AME-ve
Lidhur me këtë masë, përmes aktiviteteve të parashikuara synohet rritja e kapaciteteve për zbulimin, identifikimin dhe hetimin e rasteve të trafikimit të paligjshëm të armëve, municioneve dhe eksplozivëve duke forcuar përdorimin e metodave speciale të hetimit dhe nxitjen e hetimeve proaktive në bashkëpunim të ngushtë me prokuroritë dhe institucionet ligjzbatuese. Ajo përfshin shkëmbimin e informacionit për individë, grupe kriminale, operatorë ekonomikë dhe punonjës shtetërorë të dyshuar për përfshirje në trafikim, si dhe identifikimin e tregjeve dhe destinacioneve kryesore të AME-ve. Në të gjitha rastet, parashikohet gjurmimi i armëve përmes sistemit iARMS të Interpolit, si dhe zbatimi i procedurave të standardizuara për hetimin e AME-ve të hartuara nga SEESAC. Masa parashikon gjithashtu rritjen e kapaciteteve të Inspektoratit Qendror të Policisë përmes përmirësimit të infrastrukturës, aftësive operative dhe trajnimeve të specializuara, për të identifikuar dhe zbuluar në mënyrë efektive AME të paligjshme.

3.2.2 Forcimi i kapaciteteve të kontrollit të eksportit të armëve, duke përfshirë vlerësimin e rrezikut, licencimin, dërgimin dhe verifikimin pas dërgimit;

Lidhur me këtë masë, përmes aktiviteteve të parashikuara synohet forcimi i kapaciteteve për kontrollin e eksportit të armëve, përmes përmirësimit të proceseve të vlerësimit të rrezikut, licencimit, dërgimit dhe verifikimit pas dërgimit, si dhe përditësimit të statistikave mbi licencat e importit, eksportit dhe transitit të AME-ve. Ajo përfshin rritjen e bashkëpunimit ndërinstitucional dhe ndërkombëtar për kontrollin efektiv të eksporteve dhe verifikimin e ligjshmërisë së licencave dhe autorizimeve. Masa gjithashtu synon forcimin e masave parandaluese kundër humbjes dhe vjedhjes së AME-ve dhe përfshin organizimin e trajnimeve për vlerësimin e rrezikut të keqpërdorimit të armëve të eksportuara, duke rritur standardet e sigurisë dhe përgjegjshmërinë në zinxhirin e furnizimit.
4.1.1 Rritja e ndërgjegjësimit të subjekteve të licencuara private dhe juridike dhe shoqërisë civile  për rrezikun e keqpërdorimit dhe përhapjes së paligjshme të armëve të zjarrit;
Lidhur me këtë masë, përmes aktiviteteve të parashikuara synohet rritja e ndërgjegjësimit të subjekteve të licencuara private dhe juridike, si dhe të shoqërisë civile dhe popullatës së gjerë, për rreziqet që lidhen me keqpërdorimin, mbajtjen e jashtëligjshme dhe trafikimin e armëve, municioneve dhe lëndëve eksplozive Ajo përfshin zhvillimin e takimeve informuese me subjektet nën mbikëqyrjen e Policisë së Shtetit, si tregtarët dhe administratorët e poligoneve, për t’i sensibilizuar mbi praktikat e sigurta dhe rreziqet e vjedhjeve të mundshme, në bazë të rasteve në vendet fqinje. Synohet gjithashtu hartimi dhe zbatimi i një programi të brendshëm pajtueshmërie për subjektet e licencuara, si dhe organizimi i fushatave sensibilizuese për përdorimin e ligjshëm dhe të sigurt të armëve. Një komponent i rëndësishëm i masës është edhe organizimi i fushatave të gjera ndërgjegjësuese për publikun e gjerë, për të informuar mbi pasojat e mbajtjes dhe përdorimit të paligjshëm të AVL, si dhe zhvillimi i tryezave me shoqatat e grave, për t’i përfshirë ato në përpjekjet për parandalimin e dhunës dhe trafikimit të armëve, duke fuqizuar rolin e komunitetit në sigurinë publike.

5.1.2 Ulja e numrit të armëve të zjarrit që mbahen në mënyrë të paligjshme nëpërmjet legalizimit periodik të tyre, dhe të ulet numri i AME-ve nëpërmjet dorëzimit vullnetar;

Lidhur me këtë masë, përmes aktiviteteve të parashikuara synohet reduktimi i numrit të armëve të zjarrit të mbajtura në mënyrë të paligjshme, nëpërmjet zbatimit të proceseve periodike të legalizimit dhe nxitjes së dorëzimit vullnetar të tyre, duke u mbështetur në një analizë të plotë të situatës aktuale, me qëllim vlerësimin dhe, nëse është e nevojshme, miratimin e një amnistie për dorëzimin vullnetar të armëve të paligjshme.

6.1.2 Krijimi i bazës së të dhënave për evidentimin e rregullt të AVLE të tepërta ose konfiskuar që mund t'i nënshtrohen shkatërrimit;
Lidhur me këtë masë, përmes aktiviteteve të parashikuara synohet forcimi i kontrollit dhe menaxhimit të armëve dhe municioneve të vogla e të lehta si dhe kontribuoimi në përmirësimin e gjendjes mjedisore në zona të ndotura. Konkretisht, synohet krijimi i një baze të dhënash të centralizuar për evidentimin dhe monitorimin e rregullt të AVLE-ve të tepërta ose të konfiskuara, me qëllim vlerësimin dhe, nëse është e nevojshme, shkatërrimin e tyre në mënyrë të sigurt. Në aspektin mjedisor, parashikohet identifikimi dhe vlerësimi i nivelit të ndotjes në zona të konsideruara problematike, si dhe ndërhyrja për pastrimin apo largimin e mbetjeve të rrezikshme. Në këtë kuadër, prioritare janë ndërhyrjet në dy pika të njohura si hotspot-e mjedisore: zona “Fushë Roshaj” në Voskopojë, Korçë, dhe zona Jubë-Sukth në Durrës. 
Duke miratuar këto dokumenta strategjike, të gjithë aktorët angazhohen të sigurojnë zbatimin e detyrave të përfshira dhe nën përgjegjësinë e tyre përkatëse, përfshirë sigurimin e burimeve të kërkuara.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR.

Dokumentet strategjike të paraqitura janë në harmoni me rendin juridik të brendshëm, të cilat janë në përputhje me Kushtetutën e Republikës së Shqipërisë dhe veçanërisht nenin 100 të saj, në të cilin ndër të tjera përcaktohet se: “Këshilli i Ministrave përcakton drejtimet kryesore të politikës së përgjithshme shtetërore”, vendimin nr. 604, datë 20.10.2021, të Këshillit të Ministrave, “Për përcaktimin e fushës së përgjegjësisë shtetërore të Ministrisë së Brendshme”, i ndryshuar, si dhe është hartuar në përputhje të plotë me të gjitha kërkesat dhe detyrimet që rrjedhin nga marrëveshjet ndërkombëtare të ratifikuara apo konventa, ku Republika e Shqipërisë ka aderuar. 

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE

Dokumenti strategjik lidhet drejtpërdrejt me dy kapituj kyç të procesit të integrimit evropian:

Kapitulli 24 - Drejtësia, Liria dhe Siguria, për çështjet e luftës kundër krimit të organizuar dhe kundër terrorizmit, ku përfshihet edhe kontrolli i armëve të vogla e të lehta, municioneve dhe eksplozivëve. 

Kapitulli 31 - Politika e Jashtme, e Sigurisë dhe e Mbrojtjes, për çështjet e Mospërhapjes së Armëve të Shkatërrimit në masë dhe kontrollit të armëve të vogla dhe të lehta, kuadri strategjik.

Objektivat dhe masat e parashikuara në këtë dokument janë në përputhje të plotë edhe me objektivat dhe qëllimet e “Udhërrëfyesit Rajonal për një zgjidhje të qëndrueshme ndaj zotërimit të paligjshëm, keqpërdorimit dhe trafikimit të armëve të vogla dhe të lehta dhe municioneve në Ballkanin Perëndimor 2025–2030”.
VI. PËRMBLEDHJE SHPJEGUESE E PËRMBAJTJES SË PROJEKTVENDIMIT 
Prjektvendimi përbëhet nga 2 (dy) pika, të cilat përcaktojnë si më poshtë:

Në pikën e parë, përcaktohet miratimi i Strategjisë për Kontrollin e Armëve të Vogla, të Lehta, Municioneve dhe Eksplozivëve 2025-2028 dhe Planit të Veprimit 2025-2028, sipas tekstit që i bashkëlidhet këtij vendimi dhe pjesë përbërëse e tij.

Në pikën e dytë, përcaktohen institucionet që ngarkohen me zbatimin e këtij vendimi, përkatësisht: Ministria e Brendshme, Ministria e Mbrojtjes, Ministria e Drejtësisë, Ministria e Ekonomisë, Kulturës dhe Inovacionit, Ministria e Financës, Ministria e Arsimit dhe Sportit dhe Ministria për Evropën dhe Punët e Jashtme.Strategjia Kombëtare për Kontrollin e Armëve të Vogla, të Lehta, Municioneve dhe Eksplozivëve 2025-2030 dhe Plani Veprimit 2025-2028 në zbatim të saj është hartuar sipas Vendimit nr. 290, datë 11.4.2020“Për krijimin e bazës të të dhënave shtetërore të Sistemit Informatik të Planifikimit të Integruar (SIPI/IPSIS”) i ndryshuar dhe ndarë në këto qëllime të politikës:
Qëllimi i Politikës 1: Brenda vitit 2030, të garantohet miratimi i legjislacionit të harmonizuar për kontrollin e armëve, në përputhje me kuadrin rregullator të BE-së dhe detyrimet ndërkombëtare, si dhe standardizimi i tij në të gjithë territorin shqiptar;

Gjatë periudhës 2025–2030, synohet të plotësohet dhe të rishikohet rregullisht kuadri ligjor për kontrollin dhe menaxhimin e armëve, eksplozivëve dhe mallrave me përdorim të dyfishtë, duke garantuar përputhshmërinë dhe standardizimin e tij me kuadrin rregullator të Bashkimit Evropian dhe detyrimet ndërkombëtare. Ky proces do të përfshijë rregullimin e prodhimit, tregtimit dhe mbajtjes së armëve dhe eksplozivëve për përdorim civil, si dhe forcimin e masave për parandalimin dhe luftimin e trafikimit të paligjshëm të armëve, eksplozivëve (duke përfshirë artikujt piroteknikë) dhe prekursorët e eksplozivëve. Gjithashtu, do të sigurohet zbatimi i standardeve më të larta të sigurisë dhe kontrollit për pajisjet ushtarake dhe mallrat me përdorim të dyfishtë, duke rritur bashkëpunimin me autoritetet ndërkombëtare dhe forcuar kapacitetet e institucioneve kombëtare për mbikëqyrjen dhe zbatimin e legjislacionit përkatës. Gjatë periudhës vijuese 2025-2030 do të synohet përafrimi i legjislacionit penal, legjislacioni për armët sinjalizuese dhe alarmuese, legjislacioni për eksportin e armëve të vogla e të lehta etj.

QËLLIMI I POLITIKËS 2: Brenda vitit 2030, të garantohen politika dhe praktika efektive për kontrollin e armëve në Shqipëri, të bazuara në analiza statistikore dhe të udhëhequra nga informacionet e inteligjencës, në përputhje me standardet ndërkombëtare dhe detyrimet përkatëse;

Gjatë periudhës 2025-2030, synohet të zhvillohen dhe të harmonizohen strategjitë dhe planet e veprimit për kontrollin e armëve, dhe eksplozivëve në përputhje me Udhërrëfyesin e rishikuar Rajonal për kontrollin e armëve të vogla e të lehta për Ballkanin Perëndimor. Politikat e kontrollit të armëve do të integrojnë plotësisht çështjet e gjinisë dhe moshës, duke siguruar përfshirjen aktive të grave në proceset e vendimmarrjes dhe politikëbërjes. Një prioritet kyç do të jetë standardizimi dhe institucionalizimi i regjistrimit dhe grumbullimit të të dhënave mbi armët, dhe eksplozivët, të ndara sipas gjinisë dhe moshës, për të përmirësuar analizën dhe hartimin e politikave të bazuara në prova. Gjithashtu, do të forcohen funksionet e planifikimit, koordinimit dhe monitorimit të Komisioneve për AVL-të, për të garantuar politika efektive dhe të qëndrueshme. Një aspekt thelbësor do të jetë edhe gjurmimi i çdo arme të mbledhur ose të kapur, si në nivel kombëtar ashtu edhe ndërkombëtar, për të parandaluar trafikimin dhe keqpërdorimin e tyre.

QËLLIMI I POLITIKËS 3: Brenda vitit 2030, të reduktohet  keqpërdorimi, prodhimi, zotërimi dhe qarkullimi i paligjshëm i armëve, municioneve dhe eksplozivëve në përmes forcimit të kuadrit ligjor, rritjes së kapaciteteve institucionale dhe zbatimit efektiv të masave parandaluese dhe kontrolluese;

Gjatë periudhës 2025-2030, synohet forcimi i sistemit të analizës së rrezikut, kontrollit, monitorimit dhe parandalimit të devijimit të tregtisë së ligjshme të armëve, municioneve dhe eksplozivëve, përmes përmirësimit të kapaciteteve institucionale, procedurave dhe transparencës. Do të parashikohen dhe ndërmerren masa për parandalimin dhe luftimin e trafikimit, keqpërdorimit, prodhimit dhe mbajtjes së paligjshme të këtyre materialeve, duke forcuar pajisjet, procedurat dhe trajnimin e autoriteteve ligjzbatuese dhe subjekteve të drejtësisë penale. Një prioritet kyç do të jetë rritja e bashkëpunimit ndërinstitucional në nivel kombëtar dhe ndërkombëtar, si dhe forcimi i mekanizmave dhe platformave të bashkëpunimit bilateral dhe rajonal, duke garantuar ndarjen e inteligjencës dhe shkëmbimin sistematik të informacionit në kohën e duhur për të luftuar në mënyrë më efektive aktivitetet e paligjshme që lidhen me armët, municionet dhe eksplozivët.

QËLLIMI I POLITIKËS 4: Brenda vitit 2030, të reduktohet ndjeshëm oferta, kërkesa, zotërimi i paligjshëm dhe keqpërdorimi i armëve, municioneve dhe eksplozivëve përmes masave efektive parandaluese, forcimit të kornizës ligjore dhe bashkëpunimit ndërinstitucional;

Gjatë periudhës 2025-2030, synohet rritja e ndërgjegjësimit dhe përgjegjshmërisë së subjekteve të licencuara private dhe juridike, përfshirë prodhuesit, tregtarët, ndërmjetësit, koleksionuesit dhe shoqëritë e transportit, lidhur me rrezikun e keqpërdorimit, përhapjes së paligjshme dhe devijimit të armëve, municioneve dhe eksplozivëve. Në të njëjtën kohë, synohet forcimi i besimit të publikut tek institucionet e sigurisë dhe krijimi i partneriteteve të qëndrueshme për të rritur advokimin dhe informimin. Edukimi i popullsisë mbi rreziqet e armëve, me fokus të veçantë në parandalimin e dhunës ndaj grave, vajzave dhe dhunës me bazë gjinore, si dhe angazhimi i të rinjve në programe ndërgjegjësuese, janë masa thelbësore për reduktimin e keqpërdorimit të armëve. Po ashtu, fuqizimi i rolit të medias për raportim të përgjegjshëm dhe promovimi i legalizimit dhe dorëzimit vullnetar të armëve janë mjete të rëndësishme për reduktimin e zotërimit të paligjshëm dhe keqpërdorimit të tyre.

QËLLIMI I POLITIKËS 5: Brenda vitit 2030, të reduktohet rreziku i përhapjes dhe devijimit të armëve, municioneve dhe eksplozivëve përmes forcimit të masave të mbrojtjes dhe sigurisë së stoqeve, si dhe zbatimit të proceseve efektive për asgjësimin e tyre;

Gjatë periudhës 2025-2030 synohet reduktimi sistematik i tepricave të armëve të vogla dhe të lehta municioneve dhe eksplozivëve përmes shkatërrimit të sigurt dhe mjedisor të qëndrueshëm, si dhe metodave të tjera efektive. Gjithashtu, synohet asgjësimi i rregullt, i sigurt dhe transparent i armëve, municioneve dhe eksplozivëve të konfiskuar ose të mbledhur. Për të siguruar një menaxhim të përgjegjshëm dhe të qëndrueshëm, do të forcohen kapacitetet institucionale për menaxhimin e ciklit të jetës së AVL-ve dhe municioneve. Në këtë kuadër, do të garantohen mjedise të sigurta magazinimi, të përshtatura sipas nevojave të identifikuara dhe në përputhje me standardet ndërkombëtare.
Aktivitetet e parashikuara në Planin e Veprimit 2025-2028 kanë si synim të përmirësojnë funksionimin e sistemit gjithëpërfshirës të kontrollit të AME-ve nëpërmjet forcimit të mekanizmit të parandalimit përmes informimit dhe ndërgjegjësimit, rritjes së kapaciteteve të strukturave dhe përdorimit të informacioneve të inteligjencës, por edhe përmes identifikimit, hetimit, zbulimit dhe ndjekjes penale të autorëve të përfshirë në vepra penale të lidhura me AME. Ky plan veprimi është në përputhje me zhvillimet e fundit kombëtare dhe ndërkombëtare, kërkesat dhe detyrimet e marrëveshjeve ndërkombëtare, ku vendi ynë bën pjesë. Aktivitetet në këtë Plan Veprimi janë konkrete, të zbatueshme dhe të matshme, me tregues të mirëpërcaktuar. 

Plani i Veprimit 2025–2028, i mbështetur në Strategjinë 2025–2030, angazhon me detyrime një numër të gjerë institucionesh dhe agjencish shtetërore, duke u bazuar në përgjegjësitë, detyrimet dhe kontributin specifik të secilës për të parandaluar keqpërdorimin dhe trafikimin e municioneve dhe Eksplozivëve (AME). Strategjia synon të forcojë bashkëpunimin ndërinstitucional të krijuar tashmë dhe të thellojë këtë marrëdhënie përmes një politike gjithëpërfshirëse dhe proaktive. Një pjesë e mirë e aktiviteteve të nisura më parë do të konsolidohen dhe fuqizohen në këtë Plan të ri Veprimi duke u përkthyer në ndërhyrje konkrete dhe të matshme. Risi e këtij Plani është përcaktimi i qartë i përgjegjësive, marrja e përgjegjësisë financiare nga institucionet përkatëse për kostimin e aktiviteteve dhe aplikimi i një qasjeje të integruar për adresimin e sfidave që lidhen me kontrollin dhe menaxhimin e AME-ve.
VII. INSTITUCIONET DHE ORGANET QË NGARKOHEN PËR ZBATIMIN E PROJEKTVENDIMIT

Ngarkohen për zbatimin e këtij vendimi Ministria e Brendshme, Ministria e Mbrojtjes, Ministria e Drejtësisë, Ministria e Ekonomisë, Kulturës dhe Inovacionit, Ministria e Financave, Ministria e Arsimit dhe Sportit dhe Ministria për Evropën dhe Punët e Jashtme, Ministria e Turizmit dhe Mjedisit, Ministri i Shtetit për Rininë dhe Fëmijët, Ministria e Bujqësisë dhe Zhvillimit Rural, Ministria e Infrastrukturës dhe Energjisë, Ministria e Shëndetësisë dhe Mbrojtjes Sociale, Prokuroria e Përgjithshme, Prokuroria e Posaçme Kundër Krimit të Organizuar dhe Korrupsionit, Policia e Shtetit, Shërbimi Informativ i Shtetit, Drejtorisë së Përgjithshme së Doganave, Drejtorisë së Përgjithshme së Burgjeve, Autoritetit të Kontrollit Shtetëror të Eksporteve.
Plani i Veprimit 2025-2028 të Strategjisë për Kontrollin e Armëve të Vogla, të Lehta, Municioneve dhe Eksplozivëve 2025-2030 do të zbatohet nga ministritë e linjës, institucionet e pavarura të cilat kanë një rol të veçantë në çështjet e krimit të organizuar dhe krimeve të rënda, organizatat kombëtare dhe ndërkombëtare që operojnë në fushën e kontrollit të AME, si dhe institucionet shtetërore në nivel qendror dhe vendor.

VIII. MINISTRITË DHE INSTITUCIONET QË KANË KONTRIBUAR NË HARTIMIN E PROJEKTVENDIMIT

Draft Strategjia dhe Projektvendimi është hartuar nga Ministria e Brendshme, Drejtoria e Politikave të Rendit dhe Sigurisë Publike dhe Drejtoria e Programimit, Standardizimit dhe Harmonizimit të Kuadrit Rregullator në Ministrinë e Brendshme.
Në vijim të ngritjes së grupit koordinues të punës me urdhrin e Ministrit të Brendshëm nr. 06 prot., datë 14.01.2025 "Për ngritjen e Grupit Koordinues të Punës për hartimin e Strategjisë Kombëtare për Kontrollin e Armëve të Vogla e të Lehta, Municioneve dhe Eksplozivëve 2025-2030 dhe Planit të Veprimit 2025-2028 në zbatim të saj", për hartimin e kuadrit të ri strategjik kombëtar për kontrollin e armëve të vogla e të lehta, municioneve dhe eksplozivëve, draft-dokumenti iu dërgua për mendim nëpërmjet sistemit e-aktet ministrive të linjës si: Ministria e Mbrojtjes, Ministria e Drejtësisë, Ministria e Ekonomisë Kulturës dhe Inovacionit, Ministria e Financave, Ministria e Arsimit dhe Sportit dhe Ministria për Evropën dhe Punët e Jashtme, Ministria e Turizmit dhe Mjedisit, Ministri i Shtetit për Rininë dhe Fëmijët, Ministria e Bujqësisë dhe Zhvillimit Rural, Ministria e Infrastrukturës dhe Energjisë, Ministria e Shëndetësisë dhe Mbrojtjes Sociale, Prokuroria e Përgjithshme, Prokuroria e Posaçme Kundër Krimit të Organizuar dhe Korrupsionit, Policia e Shtetit, Shërbimi Informativ i Shtetit, Drejtoria e Përgjithshme të Doganave, Autoriteti i Kontrollit Shtetëror të Eksporteve, të cilat janë shprehur dakord ose kanë komentuar/ sugjeruar, të cilat janë reflektuar në tekstin e projektvendimit, relacionin shpjegues dhe në përmbajtjen e Planit të Veprimit. 
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE:
Kostoja e përgjithshme e përllogaritur për zbatimin e Planit të Veprimit 2025-2028, të Strategjisë për Kontrollin e Armëve të Vogla, të Lehta, Municioneve dhe Eksplozivëve 2025-2030 është 3,366,987,133 lekë ose 36,165,275 (36.1 milion euro).
Kursi mesatar për referencë është përllogaritur me 93.1 lekë për 1 Euro. Tabela 1 pasqyron kostot e përgjithshme, burimet e financimit dhe hendekun financiar përgjatë 4 viteve të zbatimit të PV 2025 - 2028.
	
	Nevojat Kapitale  (në  Lekë)

	
	

	Qëllimet e Politikave
	Natyra/ Tipologjia e Kostove 
	Kosto Totale
	Kosto të Planifkuara
	Kosto të Planifkuara
	Kosto të Planifkuara
	Hendeku Financiar

	
	
	2025-2028
	PBA 2025-2027
	PBA 2026-2028
	FH 2025-2028
	2025-2028

	
	
	 
	Buxheti
	Buxheti
	Donatorët
	 

	QP1
	Korente
	616,051,301
	523,657,222
	29,088,596
	66,581,908
	0

	
	Kapitale
	3,276,425
	0
	0
	3,276,425
	

	QP2
	Korente
	241,378,587
	214,253,457
	65,729,589
	539,500
	0

	
	Kapitale
	0
	             0
	0
	0
	

	QP3
	Korente
	837,643,664
	628,563,089
	209,080,575
	0
	0

	
	Kapitale
	0
	0
	0
	0
	

	QP4
	Korente
	804,650,334
	709,424,154
	95,226,180
	0
	0

	
	Kapitale
	0
	0
	
	0
	

	QP5
	Korente
	824,787,004
	823,513,004
	 1,274,000
	0
	0

	
	Kapitale
	55,860
	55,860
	      0
	0
	

	TOTALI [Lekë]
	Korente
	3,363,654,848
	2,899,410,926
	400,398,939
	63,844,983
	0 

	
	Kapitale
	3,332,285
	55,860
	
	
	

	
	
	
	
	0
	3,276,425
	

	TOTALI [Euro]
	Korente
	36,129,483 

	
	
	       720,960 

	

	1 euro 93,1 Lekë
	    Kapitale
	35,793

	
	
	
	


Efektet financiare janë përllogaritur për çdo aktivitetet në Planin e Veprimit, duke mbajtur në konsideratë produktet dhe treguesit e përcaktuar për çdo aktivitet. Efektet financiare parashikohen të përballohen nga buxhetet respektive vjetore të institucioneve të ngarkuara me zbatimin e masave, nga buxhete të donatorëve dhe institucioneve të tjera që janë ngarkuar për zbatimin e masave.
Procesi i kostimit u mbështet në konsultimin e dokumenteve të tjerë kombëtarë, përfshirë këtu Programi Buxhetor Afatmesëm 2025-2027 dhe propozimet sipas tavaneve të reja në kuadër të hartimit të PBA 2026-2028, konsultimet me të gjitha institucionet e përfshira në zbatimin e planit, si dhe në kostot historike nga zbatimi i planit pararendës. 
Plani i veprimit shoqërohet me një kostim analitik të secilës masë, i cili mbështetet nga detajimi i hollësishëm i shpenzimeve për çdo aktivitet. Kostimi i PV është realizuar në bazë të metodologjive dhe praktikave së planifikimit buxhetor, duke përdorur instrumentet e rekomanduar nga IPSIS.

Tabela 1: Tipologjia e kostove të planit të veprimit
	
	NË LEKË
	%

	KOSTO TOTALE E PLANIT TË VEPRIMIT
	3,366,987,133
	 

	PBA 25-27
	2,899,466,786
	98

	PBA 26-28
	400,398,939
	

	FINANCIMI I HUAJ
	67,121,408
	2

	HENDEKU
	0
	 

	Korente
	3,363,654,848
	99.9

	Kapitale
	3,332,285
	0.1


Financimi i planit të veprimit do të realizohet nga disa burime, por buxheti i shtetit mbetet burimi kryesor i financimit. Për periudhën 2025-2028, buxheti i shtetit pritet të financojë zbatimin e planit në masën 98 % të kostove indikative dhe 2% e tij do të financohet nga donatorët. Hendeku financiar është 0%. Kostot korente zënë rreth 99.9% të shpenzimeve totale, ndërsa pjesa tjetër (0.1%) është e parashikuar për kosto kapitale. 
Disa nga projektet që do të financojnë aktivitetet janë si më poshtë:
Projekti 1: Forcimi i Masave të Sigurisë në Kontrollin e Armëve të Vogla dhe të Lehta në Shqipëri – Projekt vijues
Institucioni zbatues: SEESAC

Përfitues: Ministria e Brendshme e Republikës së Shqipërisë; Policia e Shtetit

Donator: Zyra për Heqjen e Armëve dhe Zbutjen e Pasojave, pranë Byrosë për Çështje Politiko-Ushtarake të Departamentit të Shtetit Amerikan (PM/WRA)

Kohëzgjatja e projektit: 20 shtator 2022 – 19 janar 2026

Vlera totale e financimit: 1,250,000 USD

Ky projekt synon të forcojë masat e kontrollit të armëve të vogla dhe të lehta (AVVL), përmes përmirësimit të sigurisë fizike, rritjes së përgjegjshmërisë dhe standardizimit të menaxhimit të stokut në depozitat nën administrimin e Policisë së Shtetit. Ndër ndërhyrjet kryesore përfshihet futja e një sistemi të avancuar me barkod për administrimin dhe gjurmimin e armëve në depozitat qendrore në Mullet, si dhe përmirësimi i masave të sigurisë në trembëdhjetë ambiente prioritare të ruajtjes së provave dhe armëve në territorin e Republikës së Shqipërisë. Këto masa synojnë të adresojnë standardet ndërkombëtare për ruajtjen dhe kontrollin e armëve dhe municioneve.
Zbatimi i projektit kontribuon drejtpërdrejt në përmirësimin e sigurisë kombëtare dhe rajonale, duke reduktuar rrezikun e përhapjes së pakontrolluar të armëve, shpërthimeve aksidentale dhe përdorimit të tyre në veprimtari kriminale. Brenda kornizës së Planit të Veprimit për AVL në Ballkanin Perëndimor, projekti adreson Objektivin Strategjik nr. 7: “Ulja e ndjeshme e rrezikut të përhapjes dhe devijimit të armëve, municioneve dhe eksplozivëve”. Në përputhje me këtë, është synuar rritja e numrit të strukturave të ruajtjes të cilat i plotësojnë standardet ndërkombëtare të sigurisë.

Deri në tetor 2024, janë kryer vlerësime të detajuara teknike në shumicën e ambienteve të identifikuara për ndërhyrje, ndërkohë që janë zbatuar hapat për realizimin e përmirësimeve të sigurisë. Gjithashtu është finalizuar zhvillimi dhe testimi i modulit të barkodit nga ekspertë IT të projektit në bashkëpunim me ekspertët e caktuar nga përfituesi. Trajnimi për operatorët e magazinës së Mulletit është planifikuar për nëntor 2024, ndërsa pajisjet teknologjike janë prokuruar në gusht 2024. Ndërkohë, janë përgatitur Termat e Referencës për angazhimin e një kompanie profesionale për hartimin dhe mbikëqyrjen e ndërhyrjeve të sigurisë në të gjitha lokacionet përkatëse, si dhe për zhvillimin e moduleve të reja të sistemit SIMA, me tenderimin e planifikuar për dhjetor 2024.
Projekti 2: Qasje Institucionale e Integruar dhe Forcimi i Bashkëpunimit Ndërkufitar për Kontrollin e AVVL (Faza I)

Institucioni zbatues: UNDP Shqipëri
Periudha e zbatimit: 01 Dhjetor 2023 – 30 Nëntor 2025
Përfitues: Policia e Shtetit Shqiptar
Donator: Fondi i Besuar me Shumë Partnerë (Multi-Partner Trust Fund)
Financimi total: 1,205,490 USD

Qëllimi i Projektit: Të ofrojë mbështetje dhe pajisje për Policinë Kufitare, Institutin e Policisë Shkencore dhe Njësinë e Hetimit të Vendit të Ngjarjes të Kukësit. Projekti synon gjithashtu të forcojë bashkëpunimin ndërkufitar dhe shkëmbimin policor ndërmjet Shqipërisë dhe Kosovës në fushën e kontrollit të AVL-ve, përmes aktiviteteve të përbashkëta me UNDP Kosovë.

Objektiva dhe Synime Strategjike të Udhërrëfyesit Rajonal (Roadmap):
· Zbatimi i politikave të bazuara në të dhëna dhe inteligjencë (Objektivi 2);

· Reduktimi i qarkullimit të paligjshëm të armëve, municioneve dhe eksplozivëve (Objektivi 3);

· Rritja e numrit të sekuestrimeve dhe asgjësimeve (Objektivat 5 dhe 6);

· Rritja e ndërgjegjësimit për rreziqet nga armët dhe dhuna në bazë gjinore (Objektivi 4);

· Garantimi i ruajtjes së sigurt të armëve dhe municioneve (Objektivi 7).

Aktivitete të zbatuara deri në vitin 2024:
· Trajnime të përbashkëta me Kosovën për policimin komunitar, kontrollin e AVVL-ve, eksplozivët dhe kornizat ligjore;

· Zhvillimi dhe validimi i kurrikulës kombëtare të trajnimit për AVL;

· Pajisja e Policisë Kufitare me mjete teknologjike (kamera termike, skanerë, etj.);

· Organizimi i fushatave ndërgjegjësuese dhe ngritja e kapaciteteve të zyrave për media dhe informim publik;

· Vizita studimore në CEPOL dhe agjencitë forensike në Kroaci.

· Furnizimi me pajisje për patrullimet në kufirin e gjelbër;

· Pajisje hetimore të specializuara për AVVL për Institutin e Policisë Shkencore Shqiptare.

Projekti 3: Ndihmë Autoriteteve Kombëtare të Shqipërisë për Uljen e Rrezikut të Përhapjes dhe Keqpërdorimit të Armëve të Vogla dhe të Lehta (SALW)

Institucioni zbatues: Misioni i OSBE-së në Shqipëri
Periudha e zbatimit: Gusht 2021 – Qershor 2026
Përfitues: Ministria e Brendshme dhe Policia e Shtetit, Ministritë e Linjës, Media dhe Qytetarët

Donatorë: Gjermania, Franca, Bashkimi Evropian
Shuma totale e financimit: 1,998,883 EUR
Mungesa në financim (gap): 422,324 EUR

Projekti i OSBE-së “Asistenca për Autoritetet Kombëtare për Reduktimin e Rrezikut nga Përhapja dhe Keqpërdorimi i Armëve të Vogla dhe të Lehta (AVL)” synon forcimin e kapaciteteve të Ministrisë së Brendshme dhe Policisë së Shtetit përmes asistencës teknike, pajisjeve dhe ngritjes së infrastrukturës në fushën e kontrollit dhe mos-përhapjes së AVL. Me mbështetjen e Gjermanisë, Francës dhe Bashkimit Evropian, projekti përqendrohet në tre shtylla kryesore: përmirësimin e kuadrit ligjor për çaktivizimin e armëve, modernizimin e njësive K9 për zbulimin e AVL, municioneve dhe eksplozivëve, si dhe rritjen e ndërgjegjësimit publik mbi rreziqet që lidhen me keqpërdorimin e armëve.

Gjatë zbatimit të projektit janë përgatitur manuale trajnimi, janë zhvilluar trajnime për çaktivizimin e armëve dhe janë integruar këto module në kurrikulat e Akademisë së Sigurisë. Po mbështetet ngritja e një qendre kombëtare për çaktivizimin e AVL dhe janë realizuar përmirësime infrastrukturore në Institutin e Trajnimit të Njësisë K9, përfshirë ndërtimin e ambienteve të reja dhe pajisjen me mjete të specializuara, si dhe zhvillimin e një Master Plani për njësitë K9. Janë organizuar gjithashtu vizita studimore dhe ngjarje rajonale për shkëmbimin e përvojave dhe praktikave më të mira.

Një komponent i rëndësishëm i projektit është edhe ndërgjegjësimi publik. Në  këtë kuadër janë zhvilluar dy fushata të mëdha kombëtare me fokus te të rinjtë dhe dhuna me bazë gjinore, të cilat kanë arritur mbi 2 milion qytetarë nëpërmjet aktiviteteve edukative dhe mesazheve mediatike. Gjithashtu janë realizuar aktivitete të përbashkëta me shoqërinë civile, shkollat dhe autoritetet vendore në disa qytete, si dhe janë organizuar vizita shkëmbimi me gazetarë dhe ekspertë të sigurisë për të rritur cilësinë e raportimit mbi AVL. Projekti gjithashtu ka integruar një strategji gjinore dhe materiale promovuese për nxitjen e pjesëmarrjes së grave në fushën e sigurisë.
Projekti 4: Justitia – Forcimi i Përgjigjes së Drejtësisë Penale ndaj Trafikimit të Armëve në Ballkanin Perëndimor

Projekti Justitia, i zbatuar nga UNODC, është projekt vijues bazuar në iniciativën e mëparshme (2020–2023) dhe synon të rrisë kapacitetet e sistemit të drejtësisë penale në juridiksionet e Ballkanit Perëndimor për të luftuar në mënyrë efektive krimin e organizuar dhe trafikimin e paligjshëm të armëve. Projekti fokusohet në harmonizimin e legjislacionit penal me Protokollin e Kombeve të Bashkuara mbi armët, përmirësimin e aftësive të praktikantëve të drejtësisë penale dhe nxitjen e bashkëpunimit rajonal për një përgjigje të unifikuar dhe efektive ligjore, në përputhje me qëllimet e Udhërrëfyesit Rajonal për Kontrollin e Armëve të Vogla dhe të Lehta (AVL).

Që nga fillimi i tij, projekti ka organizuar konferenca dhe seminare rajonale mbi harmonizimin e legjislacionit, praktikat gjyqësore dhe përdorimin e masave speciale hetimore në çështjet e armëve. Gjithashtu janë zhvilluar vizita studimore në Gjykatën Evropiane për të Drejtat e Njeriut dhe institucione gjyqësore në Francë për shkëmbim eksperiencash. Njëkohësisht janë përgatitur dhe dorëzuar materiale trajnimi për prokurorë dhe gjyqtarë, dhe është përditësuar koleksioni i rasteve gjyqësore mbi armët në juridiksionet kryesore.

Aktivitetet deri në fund të vitit 2024 përfshijnë takime rajonale mbi harmonizimin e legjislacionit penal, seminare të specializuara mbi jurisprudencën për armët dhe trajnim të vazhdueshëm për gjyqtarët, me qëllim forcimin e ndjekjes penale dhe gjykimit të veprave penale lidhur me armët. Projekti synon të sigurojë përgjigje të qëndrueshme dhe të harmonizuara që kontribuojnë në uljen e trafikimit të paligjshëm të armëve në Ballkanin Perëndimor.

Projekti 5: Hermes 2.1 – Luftimi i Trafikimit të Armëve përmes Pakove Postare dhe Korrierëve Ekspres
Projekti Hermes 2.1 synon të rrisë kapacitetet e juridiksioneve të Ballkanit Perëndimor për të zbuluar dhe parandaluar trafikimin e armëve, pjesëve të tyre dhe municioneve të transportuara përmes shërbimeve postare dhe korrierëve ekspres. Duke u bazuar në një iniciativë pilot në Bosnje dhe Hercegovinë (2020–2022) dhe fazën e parë të Hermes (2023), ky projekt përqendrohet në pajisjen e autoriteteve doganore dhe atyre postare me aftësi dhe pajisje të specializuara.

Aktivitetet kryesore përfshijnë trajnime të avancuara për operatorët e skanerëve me rreze X, seminare për njësitë analitike të doganave dhe inspektorët postare, si dhe blerjen dhe shpërndarjen e pajisjeve të specializuara për autoritetet përkatëse. Këto masa kanë për qëllim përmirësimin e kapaciteteve për zbulimin dhe bllokimin e ngarkesave të paligjshme të armëve, duke forcuar kontrollin kufitar dhe duke kontribuar në reduktimin e qarkullimit të paligjshëm të armëve në rajon.

Procesi i prokurimit për pajisjet thelbësore të skanimit ka nisur dhe aktivitetet e trajnimit dhe shpërndarjes së pajisjeve kanë vijuar deri në fund të vitit 2024. Projekti mbështet direkt objektivat e Udhërrëfyesit Rajonal për Kontrollin e Armëve për uljen e qarkullimit të armëve të paligjshme dhe rritjen e numrit të armëve të sekuestruara në Ballkanin Perëndimor.
Projekti 6: “Siguria Fizike dhe Menaxhimi i Depove në Shqipëri” i zbatuar nga ITF – Rritja e Sigurisë Njerëzore dhe me përfitues Policinë e Shtetit/Ministrinë e Brendshme të Republikës së Shqipërisë ka në fokus përmirësimin e sigurisë së ruajtjes së armëve, municioneve dhe eksplozivëve në përputhje me standardet ndërkombëtare. Projekti përfshin rindërtimin dhe ndërtimin e objekteve për ruajtje të përkohshme të armëve të zjarrit të sekuestruara apo grumbulluara nga njësitë vendore të Policisë së Shtetit të cilat do të magazinohen deri në dorëzimin e tyre për shkatërrim në Ministrinë e Mbrojtjes dhe sistemet përkatëse të mbrojtjes dhe sigurisë.

Projekti ka një financim total prej 390,615 USD, të siguruar nga Shtetet e Bashkuara të Amerikës.
Për masat të planit që janë të pambuluara financiarisht për periudhën 2025-2028, institucionet përgjegjëse do të planifikojnë nevojat për financime buxhetore nëpërmjet programeve buxhetore përkatëse, si pjesë e procesit të planifikimit të programit afatmesëm buxhetor dhe buxhetit vjetor, si dhe do të negociojnë me donatorë të ndryshëm për t'i bashkëfinancuar disa aktivitete.

